
BIALA GLINA!

Ruasseivel e fideivel,
Sc’ina nav o silla mar,
Vas ti tras il blau migeivel,
Biala glina, e fas clar!

*

Mellis steilas ti empeilas,
Sc’ina mumma ses affons.
Tuttas fan cun tei, fideivlas,
Processiun de dis ed onns!

*

Lunsch sur nossa paupra tiara
Eis ti en ils mauns de Diu.
Nus schemin en nausch’uiara
Cul demuni smalediu.

*

Tut in fem van las staffettas,
Ils aviuns, gl’ei mai s’udiu,
Mort tras radis e rachettas
Vegnan si schizun el tiu!

*

Nin ruaus en nossa casa
Che disturba gl’univers;
Span, debat pertut serasa,
Cu fineschan tut quels fers?

